
Ndaa Cati Seɗɗa Nder Yimre Nde Naana Asma’u  Ɓii Sheehu  Yusɓi Wi’eteende: 
TILFIN BAWA 

 
1.1​ Yaa Allah tilfin Bawa ɓii ganyo men, 
1.2​ Tilfil bo Ɗan Balkoore Jawmam seynu men. 

 
2.1​ Yewu moɓre maɓɓe fu mbemboyaa cankito, 
2.2​ Ngam darja Sheyhu amin bo on ardiiɗo min. 

 
3.1​ Fe’elon munafiƙihon fu ɓe cankito, 
3.2​ Nder ladde fornoo fooraton to ɓadaaki min. 

 
4.1​ Yirbingo diina ɓe ummani yirbinɓi an tan waa, 
4.2​ Wi gooto gidoowo bawɗo kedjayɗo min. 

 
5.1​ Ngam darja Abdulƙaadiri Gawthul wara, 
5.2​ Ngam kanko laati mawɗo alwalo’en amin. 

 
6.1​ Mo Rufa’i  non Badawi Dasuuƙi tatooɓe ɓen - 
6.2​ fu mi noddi yiibo Ceniiɗo jaaboo hisnou min. 

 
7.1​ Mi wari to maaɗa Cuɓaaɗo Allah mi joonyake, 
7.2​ Ngam an waɗaa omtode khayru he dow amin. 

 
8.1​ Doggoyɗo mooloyi maa his he musiiba fuu, 
8.2​ Daga duuniya faa laakhira kandiiɗo men. 

 
9.1​ Ngam darja Annabo’en he darja nulaaɓe fuu, 
9.2​ Moodiɓɓe sunna he saalihiina fu nder amin. 

 
10.1​ He walliyyi’en fu ɓe yimɓe non he ɓe ginni boo, 
10.2​ Non aabidiina he muuminiina fu reenu min. 

